
Atmanathavedapada Stuti Brahmakrita

આત્મનાથવેદપાદસ્તુતિઃ બ્રહ્મકૃતા

નિત્યાય નિર્વિકલ્પાય   નિર્મલાય મહૌજસે ।
નિરાકારાય ગુરવે જગતાં ગુરવે નમઃ॥ ૧॥
નાદાય બિન્દુરૂપાય કલાકારાય તેજસે ।
સહસ્રભુજપાદાય સહસ્રાક્ષાય તે નમઃ॥ ૨॥
ચિદાનન્દાય શુદ્ધાય મહાનન્દસ્વરૂપિણે ।
મહાદેવાદિદેવાય પશૂનાં પતયે નમઃ॥ ૩॥
અણોરણીયસે તુભ્યં મહતશ્ચ મહીયસે ।
પરાત્પરાય પુણ્યાય ક્ષેત્રાણાં પતયે નમઃ॥ ૪॥
વેદાગમવિચિન્ત્યાય વેધસેઽજિનવાસસે ।
બહિર્મુખૈરદૃશ્યાય દિશાઞ્ચ પતયે નમઃ॥ ૫॥
સ્વેચ્છાસૃષ્ટાખિલાણ્ડાય કારણત્રયહેતવે ।
ભક્તચિત્તનિવાસાય સેનાનાં પતયે નમઃ॥ ૬॥
ચન્દ્રખણ્ડાવતંસાય ચરાચરમયાય તે ।
શાશ્વતાયાદિદેવાય વૃક્ષાણાં પતયે નમઃ॥ ૭॥
ત્વદાધારમિદં સર્વં ત્વદન્તસ્સમુપસ્થિતમ્ ।
ત્વમાત્મનાથસ્સર્વેષાં પુષ્ટાનાં પતયે નમઃ॥ ૮॥
જગન્માત્રે જગદ્ધાત્રે જગદ્ધર્ત્રે સુતેજસે ।
મત્પિત્રે જગતાં ભર્ત્રે હ્યન્નાનાં પતયે નમઃ॥ ૯॥
શરણં ભવ સર્વેશ ત્વમેવ શરણં મમ ।
પાહિ માં પાહિ માં નિત્યં પાહિ મામાત્મનાયક !॥ ૧૦॥
ઇતિ આત્મનાથવેદપાદસ્તુતિઃ સમાપ્તા ।

